
SEK:  
Sistèm 
Evalyasyon 
Kowòdone 

(866) 946-9733 | www.opwdd.ny.gov 

Se tout  

sa ki konsène w 

 
Ede OPWDD kenbe w enfòme –  

Vin patisipe nan Konvèsasyon an jodi a epi 

aprann enfòmasyon egzat ,nan bon moman. 

----------------------------------------------- 

Vin patisipe nan konvèsasyon an jodi a nan  

opwdd.ny.gov/jointheconversation 

Vin patisipe nan 

Konvèsasyon an 



 
 

 

 

 

 

Kisa Sistèm Evalyasyon Kowòdone a 
(SEK) ye? 

SEK la se yon evalyasyon ki rasanble 
enfòmasyon sou abilite ou, bezwen ak enterè 
ou pou ede Manadjè Swen ou kreye yon plan 
ki bon pou ou. SEK la fèt yon fason pou ba w 
garanti ou nan mitan pwosesis planifikasyon 
an. 

Kijan SEK la Fonksyone? 

Pandan konvèsasyon an, yon evalyatè pral 
pale avè w sou tout aspè nan lavi w: enterè w, 
kapasite ou pou viv, sante w ak sistèm sipò ki 
la deja. L ap kòmanse avè w, men tou yap fè 
yon konvèsasyon ak yon moun ki konnen w 
byen, tankou youn nan moun ki konn ba w sipò 
yo, manm fanmi w yo, zanmi w ak/oswa moun 
ki deja ap ba w sipò. Pou fini, evalyatè a pral 
gade enfòmasyon pase ou yo pou asire li mete 
tout bagay ki nesesè pou konplete SEK la. Yon 
fwa SEK la fin fèt, Manadjè Swen ou pral 

 

 

 

 

jwenn enfòmasyon sa yo, epi li pral pataje 
enfòmasyon yo ak ou pou w ka kòmanse, 
oswa kontinye, pwosesis planifikasyon w lan ki 
fokis sou ou. 

Kijan SEK la pral ede m jwenn sèvis 
ki bon pou mwen yo? 

Enfòmasyon ou pataje yo pral ede Manadjè 
Swen ou pou l devlope yon Plan Lavi, ki pral 
ede founisè sèvis yo bay sipò ki bon pou ou.  
Li enpòtan pou ou menm, fanmi, zanmi ak 
pèsonèl sipò ou yo esplike kisa ou vle ak 
bezwen yon fason pou OPWDD ka founi bon 
kalite sipò ak sèvis pou ou ansanm ak fanmi w. 

Si mwen deja ap resevwa sèvis, èske 
mwen bezwen yon evalyasyon? 

Tout moun kap resevwa sèvis nan OPWDD 
pral finalman patisipe nan SEK la. 
Enfòmasyon ki soti nan SEK yo pral sèvi nan 
pwosesis planifikasyon ki fokis sou moun lan 
epi l pral asire sèvis ou yo reponn ak bezwen 
epi enterè w. 

Kijan pou m kòmanse? 

Ou pral resevwa yon lèt kap fè w konnen yon 
evalyatè pral kontakte w pou konplete SEK la. 
Evalyatè a pral rele w pou pwograme yon 
rankont epi pral mande Manadjè Swen w lan 
pou l asire l tout lòt moun ou ta vle genyen nan 
rankont lan, tankou manm fanmi oswa zanmi, 
kapab ladan l. Si w nouvo epi ou pa gen yon 
Manadjè Swen, evalyatè a pral travay avè w, 
avèk fanmi w oubyen zanmi w yo pou asire l tout 
moun ki konsène yo la nan konvesasyon an.  

 
 

Kijan mwen ka asire SEK la pral 
mache pou mwen? 

Yo teste e valide SEK la pou itilizasyon l ak 
moun ki gen andikap entelektyèl ak/oswa 
andikap pou devlope. 

Sak pase apre evalyasyon SEK la? 

Manadjè Swen ou pral pataje rezime SEK la ak 
ou epi pale avèk ou sou enfòmasyon yo jwenn 
yo. Rezime SEK la gen ladann enfòmasyon 
oumenm ak moun ki konnen w byen te pataje, 
ansanm ak enfòmasyon pase ki konsène w.  

Kèlkeswa sa oumenm ak/oswa moun kap 
sipòte w yo di enpòtan pou konnen epi yo pral 
ekri yo sou papye, epi enfòmasyon sa yo ap 
sèvi pou ede w devlope Plan Lavi w oswa 
mete ajou lòt dokiman, lè sa nesesè.  

Si oumenm ak/oswa moun kap sipòte w yo gen 
kesyon sou enfòmasyon yo nan rezime SEK 
ou a: 

• Mande Manadjè Swen ou. Li ka reponn 
kesyon sou rezime SEK la.  

• Si Manadjè Swen w lan pa ka reponn kesyon 
w yo, oswa si ou gen nenpòt enkyetid, 
Manadjè Swen w la pral pataje kesyon sa yo 
ak OPWDD.  

• OPWDD ap kontakte Manadjè Swen w pou 
pale sou kesyon ak/oswa enkyetid ou yo epi 
reponn yo. 

 
 

 

Ou se poto mitan nan nouvo Sistèm 
Evalyasyon Kowòdone a (SEK) 

 


